Նախագիծ

ՀԱՄԱՁԱՅՆԱԳԻՐ

«Պաշտպանական համակարգեր» միջպետական ֆինանսաարդյունաբերական խմբի զարգացման մասին


Սույն Համաձայնագրի մասնակից պետությունների կառավարությունները, այսուհետ` Կողմեր, 

ղեկավարվելով Անկախ պետությունների համագործակցության շրջանակներում 1994 թվականի ապրիլի 15-ին ստորագրված` արտադրական, կոմերցիոն, ֆինանսավարկային, ապահովագրական և խառը անդրազգային միավորումների ստեղծմանն ու զարգացմանն աջակցելու մասին միջկառավարական համաձայնագրով,


ձգտելով պահպանել ու զարգացնել Կողմերի պետությունների կազմակերպությունների միջև ավանդաբար ձևավորված գիտատեխնիկական, արտադրական, առևտրային և ֆինանսական կապերը,

նկատի ունենալով արտադրական, գիտատեխնիկական և ներդրումային ներուժի հետագա ինտեգրման և առավել արդյունավետ օգտագործման կարևորությունը, ինչպես նաև Կողմերի պետությունների արդյունաբերական համալիրների կոոպերացիոն կապերի բարձր մակարդակը,

ղեկավարվելով 2000 թվականի փետրվարիր 11-ին ստորագրված «Ռուսաստանի Դաշնության կառավարության և Բելառուսի Հանրապետության կառավարության միջև «Պաշտպանական համակարգեր» միջպետական ֆինանսաարդյունաբերական խմբի ստեղծման մասին» համաձայնագրի 8-րդ և     11-րդ հոդվածներով, 

համաձայնեցին ներքոնշյալի մասին.
Հոդված 1


Կողմերն աջակցում են Համաձայնագրին համապատասխան ստեղծված «Պաշտպանական համակարգեր» միջպետական ֆինանսաարդյունաբերական խմբի (այսուհետ` միջպետական ֆինանսաարդյունաբերական խումբ) զարգացմանը, այդ թվում` վերջինիս կազմում Կողմերի պետությունների կազմակերպության մասնակիցների ընդգրկմամբ:

Սույն Համաձայնագրի մասնակից պետությունների կազմը կարող է ճշտվել և փոփոխվել սույն Համաձայնագրով սահմանված կարգով և այդ պետությունների ազգային օրենսդրություններով:


Սույն Համաձայնագրի ավանդապահ համարվում է Ռուսաստանի Դաշնությունը:


Միջպետական ֆինանսաարդյունաբերական խմբի կառավարման բարձրագույն մարմին համարվում է կառավարիչների խորհուրդը: Կառավարիչների խորհրդի նախագահ համարվում է ռուսաստանյան կողմի նախագահը, իսկ նախագահների տեղակալներ են` սույն Համաձայնագրի այլ մասնակից պետությունների ներկայացուցիչները:
Հոդված 2


Միջպետական ֆինանսաարդյունաբերական խմբի զարգացման հիմնական նպատակը համարվում է` ռազմական, երկակի ու քաղաքացիական նշանակության արտադրանքի համաշխարհային շուկայում բարձր տեխնոլոգիական և մրցունակ նմուշների ստեղծման ու արտադրության ուղղությամբ, ինչպես նաև նշված արտադրանքի գոյություն ունեցող նմուշների վերանորոգման և արդիականացման աշխատանքների (ծառայությունների) կատարման համար իր (խմբի) մասնակիցների գիտատեխնիկական, արտադրական, նորոգման և ներդրումային ներուժի առավելագույն օգտագործումը:

Հոդված 3


Միջպետական ֆինանսաարդյունաբերական խմբի մասնակից կազմակերպությունները` ղեկավարվելով իրենց պետությունների օրենսդրություններով` «Պաշտպանական համակարգեր» բաց բաժնետիրական ընկերությանը պայմանագրային հիմքով օժտում են միջպետական ֆինանսա-արդյունաբերական խմբի շրջանակներում իրենց տնտեսական գործունեությունը համակարգելու և ընդհանուր առմամբ միջպետական ֆինանսաարդյունաբերական խմբի գործերը վարելու լիազորություններով: Նշված բաց բաժնետիրական կազմակերպությունը հանդիսանում է գլխամասային կազմակերպություն և օժտված է կենտրոնական կազմակերպության լիազորություններով:

Միջպետական ֆինանսաարդյունաբերական խմբի կենտրոնական ընկերակցությունն անհրաժեշտության դեպքում ստեղծում է իր ներկայացուցչությունները սույն Համաձայնագրի մասնակից պետությունների տարածքներում:
Հոդված 4


Միջպետական ֆինանսաարդյունաբերական խմբի մասնակից կազմակերպությունների կողմից` իր ծրագրերի շրջանակներում արտադրվող ռազմական և երկակի նշանակության արտադրանքի (աշխատանքներ, ծառայությունների) փոխադարձ մատակարարումներն (իրագործումը) իրականացվում են սույն Համաձայնագրի մասնակից պետությունների օրենսդրություններով սահմանված կարգով:

Հոդված 5


Կողմերն իրենց պետությունների օրենսդրություններին համապատասխան կարող են աջակցություն ցուցաբերեն միջպետական ֆինանսաարդյունաբերական խմբի մասնակից կազմակերպություններին դրա կոնկրետ նախագծերի իրագործման համար անհրաժեշտ պետական աջակցության միջոցներ ստանալուն:
Հոդված 6


Միջպետական ֆինանսաարդյունաբերական խմբի մասնակից կազմակերպություններն` իրենց պետություններին պատկանող մտավոր գործունեության արդյունքների օգտագործման հետ կապված իրենց աշխատանքների գործընթացում ղեկավարվում են ազգային օրենսդրություններով, ինչպես նաև նշված ոլորտի այն միջազգային պայմանագրերով, որոնց մասնակիցն են հանդիսանում Կողմերը:
Հոդված 7

Միջպետական ֆինանսաարդյունաբերական խմբի պարտավորությունների ուղղությամբ խմբի մասնակից կազմակերպությունները պատասխանատվություն են կրում միջպետական ֆինանսաարդյունաբերական խմբի պետական գրանցման վայրի - Ռուսաստանի Դաշնության օրենսդրությանը համապատասխան:
Հոդված 8

Միջպետական ֆինանսաարդյունաբերական խմբի մասնակից կազմակերպությունների կազմի մեջ կարող են ընդգրկվել այլ պետությունների իրավաբանական անձինք Կողմերի միջև համաձայնագրերի պայմաններով և այդ պետությունների կառավարությունների` սույն Համաձայնագրին միանալու մասին պայմաններով (տիպային համաձայնագիրը կցվում է):

Հոդված 9

Կողմերն ապահովում են սույն Համաձայնագրի մասնակից պետությունների օրենսդրություններին համապատասխան պետական գաղտնիք կամ պետական գաղտնիքներ համարվող, դրա իրագործման ընթացքում ստացված տվյալների պաշտպանությունը:
Հոդված 10

Սույն Համաձայնագրի կիրառման կամ մեկնաբանման ընթացքում ծագող վեճերը Կողմերը կարգավորում են բանակցությունների միջոցով:

Հոդված 11

Սույն Համաձայնագիրը կարող է փոփոխվել և լրացվել Կողմերի համաձայնությամբ: Սույն Համաձայնագրում փոփոխությունները և լրացումները կատարվում են սույն Համաձայնագրի անբաժանելի մասը կազմող առանձին արձանագրությամբ: 
Հոդված 12

Սույն Համաձայնագիրը կնքվում է անորոշ ժամկետով:


Սույն Համաձայնագիրն ուժի մեջ է մտնում, դրա ուժի մեջ մտնելու համար անհրաժեշտ, Կողմերի ներպետական ընթացակարգերի կատարման մասին վերջին գրավոր ծանուցմումն ավանդապահի ստանալու օրվանից:


Բելառուսական և ռուսական կողմերն համաձայնել են, որ 2000 թվականի փետրվարիր 11-ի «Ռուսաստանի Դաշնության կառավարության և Բելառուսի Հանրապետության կառավարության միջև «Պաշտպանական համակարգեր» միջպետական ֆինանսաարդյունաբերական խմբի ստեղծման մասին»  համաձայնագրի գործողությունը դադարում է սույն Համաձայնագրի ուժի մեջ մտնելուց հետո:

Կողմերից յուրաքանչյուրը կարող է դուրս գալ սույն Համաձայնագրից, դուրս գալու իր մտադրության մասին` այլ Կողմերին համապատասխան գրավոր ծանուցում ուղարկելով: Համաձայնագրի գործողությունն այդ Կողմի համար կդադարի այդպիսի ծանուցումն այլ Կողմերի ստանալու օրվանից հետո մեկ տարին լրանալու օրը:

Սույն Համաձայնագրից դուրս եկած Կողմի համար Համաձայնագրի գործողության դադարեցումը չի խոչընդոտում սույն Համաձայնագրի շրջանակներում իր մասնակից կազմակերպությունների կնքած կոնտրակտների կատարմանը:

Սույն Համաձայնագիրն ուժի մեջ է այնքան ժամանակ, քանի դեռ դրա հիման վրա կկարգավորվեն փոխհարաբերություններ առնվազն երկու Կողմերի միջև` ներառյալ ռուսաստանյան կողմը: 

 Կատարված է__________ում 20___թվականի _______  ____-ին` երեք բնօրինակով, ռուսերենով: Բնօրինակը ի պահ է տրվում ավանդապահին, որը սույն Համաձայնագիրն ստորագրած յուրաքանչյուր պետությանը կուղարկի դրա հաստատված պատճենը: 

Ռուսաստանի Դաշնության

կողմից                                                              
Հայաստանի Հանրապետության           
կողմից                                                            
Բելոռուսի Հանրապետության               

կողմից                                                     

Ուկրաինայի
կողմից                                                 
 Նախագիծ





Հավելված





 «Պաշտպանական համակարգեր» միջպետական 





ֆինանսաարդյունաբերական խմբի զարգացման 


մասին համաձայնագրին կից







__    ___________-ի 20   թվական
ՏԻՊԱՅԻՆ ՀԱՄԱՁԱՅՆԱԳԻՐ
«Պաշտպանական համակարգեր» միջպետական ֆինանսաարդյունաբերական խմբի զարգացման մասին 20___թվականի _______  ____-ին Համաձայնագրին ______________________________ կառավարության միանալու մասին


Ռուսաստանի Դաշնության կառավարությունը, Բելառուսի Հանրապետության կառավարությունը, Հայաստանի Հանրապետության կառավարությունը, Ուկրաինայի նախարարների կաբինետը և _(պետության անվանումը)___________________  կառավարությունը, հետագայում` Կողմեր,

հաշվի առնելով Կողմերի պետությունների արդյունաբերական համալիների` միջպետական կոոպերացիոն /համագործակցային/ կապերի հիման վրա համագործակցության հետագա ընդլայնման կարևորությունը, 


ղեկավարվելով 20___թվականի _______  ____-ի «Պաշտպանական համակարգեր» միջպետական ֆինանսաարդյունաբերական խմբի զարգացման մասին համաձայնագրով,


համաձայնեցին ներքոնշյալի մասին.
Հոդված 1

_______(պետության անվանումը)______ կառավարությունը, միանում է 20___թվականի _______  ____-ի «Պաշտպանական համակարգեր» միջպետական ֆինանսաարդյունաբերական խմբի զարգացման մասին համաձայնագրին համապատասխան նշված Համաձայնագրի 8-րդ հոդվածին:
Հոդված 2

_________________Կազմակերպությունները Կողմերի համաձայնությամբ «Պաշտպանական համակարգեր» միջպետական ֆինանսաարդյունաբերական խմբի մասնակիցների կազմում ներառվում են Համաձայնագրով նախատեսված կարգով ու պայմաններով և Կողմերի կազմակերպությունների միջև համապատասխան եռակողմ պայմանագրով: 
Հոդված 3


Սույն Համաձայնագիրն ուժի մեջ է մտնում, դրա ուժի մեջ մտնելու համար անհրաժեշտ, Կողմերի ներպետական ընթացակարգերի կատարման մասին վերջին գրավոր ծանուցմումն ավանդապահի ստանալու օրվանից:


Կատարված է__________ում 20___թվականի _______  ____-ին` երեք բնօրինակով, ռուսերենով: Բնօրինակը ի պահ է տրվում ավանդապահին, որը սույն Համաձայնագիրն ստորագրած յուրաքանչյուր պետությանը կուղարկի դրա հաստատված պատճենը: 

Ռուսաստանի Դաշնության

կողմից                                                              
Հայաստանի Հանրապետության           

կողմից                                                            
Բելոռուսի Հանրապետության               

կողմից                                                     

Ուկրաինայի
կողմից                                                 
